
DAVLAT XARIDIDA SHARTNOMA ERKINLIGI PRINSIPI: 
MAZMUNI VA CHEKLOVLARI

Samandarova Feruza Baxromjon qizi,
Toshkent davlat yuridik universiteti 

tayanch doktoranti
ORCID: https://orcid.org/0009-0008-6404-4893

e-mail: feruuzzakh99@gmail.com

Annotatsiya. Ushbu maqola davlat xaridlari sohasidagi shartnomaviy munosabatlarda shartnoma
erkinligi prinsipining amal qilishi, uning mazmuni va cheklanish asoslarini fuqarolik-huquqiy
nuqtayi nazardan tahlil qilishga bagʻishlangan. Tadqiqotning dolzarbligi shundaki, davlat xaridlari
qonunchiligi tomonlarning irodasini oldindan belgilangan tartib-taomillar va standart shartlar bilan
sezilarli darajada cheklaydi, bu esa fuqarolik huquqining asosiy tamoyillaridan biri bo‘lgan shartnoma
erkinligi prinsipi bilan ziddiyatli holatni yuzaga keltiradi. Tadqiqotning maqsadi ushbu cheklovlarning
huquqiy tabiati va chegaralarini aniqlash hamda kuchsiz tomonning (yetkazib beruvchi) manfaatlarini
muvozanatlashtirish yo‘llarini asoslashdan iborat. Mazkur ishda qiyosiy-huquqiy, tizimli-strukturaviy
va formal-yuridik tahlil metodlaridan foydalanilgan. Yevropa Ittifoqi hamda ayrim xorijiy mamlakatlar
tajribasi va turli olimlarning doktrinal qarashlari o‘rganilgan. Tadqiqot natijasida davlat xaridi
shartnomasi huquqiy tabiatiga ko‘ra qo‘shilish shartnomasiga xos belgilarga ega ekanligi, shartnoma
erkinligi unda kontragentni tanlash va shartlarni belgilash qismida cheklanishi, biroq bu cheklovlar
mutanosiblik va adolat mezonlariga javob berishi lozimligi asoslandi. Xulosalarda O‘zbekiston
qonunchiligida yetkazib beruvchi tomonni himoya qilish mexanizmlarini kuchaytirish bo‘yicha bir nechta
takli�lar ilgari surildi. 

Kalit so‘zlar: shartnoma erkinligi, davlat xaridlari, fuqarolik-huquqiy tartibga solish, qo‘shilish
shartnomasi, shartnoma erkinligining cheklanishi, kuchsiz tomon himoyasi, yetkazib beruvchi, standart
shartlar

ПРИНЦИП СВОБОДЫ ДОГОВОРА В СФЕРЕ ГОСУДАРСТВЕННЫХ ЗАКУПОК: 
СОДЕРЖАНИЕ И ОГРАНИЧЕНИЯ

Самандарова Феруза Бахромжон кизи,
базовый докторант

Ташкентского государственного юридического университета

Аннотация. Статья посвящена анализу действия принципа свободы договора в договорных 
отношениях в сфере государственных закупок, его содержания и оснований ограничения 
с гражданско-правовой точки зрения. Актуальность исследования обусловлена тем, что 
законодательство о государственных закупках существенно ограничивает волеизъявление 
сторон заранее установленными процедурами и стандартными условиями, вследствие 
чего возникает противоречие с принципом свободы договора – одним из основополагающих 
принципов гражданского права. Цель исследования заключается в определении правовой 

природы и пределов указанных ограничений, а также в обосновании способов обеспечения 
баланса интересов более слабой стороны – поставщика. В работе использованы сравнительно-
правовой, системно-структурный и формально-юридический методы исследования. Изучены 
опыт Европейского союза и отдельных зарубежных государств, а также доктринальные 
позиции различных учёных. По результатам исследования обосновано, что договор о 
государственных закупках по своей правовой природе обладает признаками договора 
присоединения, а свобода договора в таких правоотношениях ограничивается в части выбора 
контрагента и определения договорных условий. Вместе с тем данные ограничения должны 
соответствовать критериям соразмерности и справедливости. В заключении сформулирован 
ряд предложений по совершенствованию предусмотренных законодательством Узбекистана 
механизмов защиты интересов поставщика.

Ключевые слова: свобода договора, государственные закупки, гражданско-правовое 
регулирование, договор присоединения, ограничение свободы договора, защита слабой стороны, 
поставщик, стандартные условия

THE PRINCIPLE OF FREEDOM OF CONTRACT IN PUBLIC PROCUREMENT: 
CONTENT AND LIMITATIONS

Samandarova Feruza Bakhromjon kizi,
Basic Doctoral Student at Tashkent State University of Law

Abstract. This article analyzes the application, content, and grounds for restriction of the principle 
of freedom of contract in public procurement relations from a civil law perspective. The relevance of the 
study stems from the fact that public procurement legislation signi�icantly restricts the will of the parties 
through predetermined procedures and standard terms, giving rise to a tension with the principle of 
freedom of contract – a foundational doctrine of civil law. The objective of the research is to determine 
the legal nature and limits of these restrictions, as well as to substantiate mechanisms for balancing the 
interests of the weaker party (the supplier). The study utilizes comparative-legal, systemic-structural, 
and formal-legal methods of analysis, examining European Union frameworks, select foreign practices, 
and relevant doctrinal literature. As a result, the paper substantiates that public procurement contracts 
possess characteristics inherent to adhesion contracts (contracts of adhesion), with freedom of contract 
being primarily restricted regarding the selection of counterparties and the formulation of contract 
terms; however, such restrictions must strictly adhere to criteria of proportionality and fairness. Finally, 
proposals are formulated to strengthen legal protection mechanisms for suppliers within the legislation 
of the Republic of Uzbekistan.

Keywords: freedom of contract, public procurement, civil law regulation, accession treaty, restriction 
of freedom of contract, weak party protection, supplier, standard terms

Kirish
Davlat xaridlari davlat va jamiyat ehtiyoj-

larini ta’minlash hamda byudjet mablagʻlarini 
samarali sar�lashning asosiy huquqiy vosi-
tasi hisoblanadi. Bunday munosabatlar mo-
hiyatan fuqarolik-huquqiy shartnoma orqali 
rasmiylashtiriladi, biroq ular davlat manfaa-
ti, byudjet intizomi, shaffo�lik va raqobat ta-
lablari bilan chambarchas bogʻliq. Ana shu 
bogʻliqlik tufayli fuqarolik huquqining ta-

yanch tamoyillaridan biri – shartnoma erkin-
ligi davlat xaridlari sohasida o‘ziga xos tarz-
da, sezilarli cheklovlar bilan amal qiladi. O‘z-
bekistonda davlat xaridlari tizimi izchil isloh 
qilinib, “Davlat xaridlari to‘gʻrisida”gi Qonun 
va unga muvo�iq qabul qilingan qonunosti 
hujjatlari tomonlarning huquq va majburi-
yatlarini, xarid usullarini hamda shartnoma 
tuzish tartibini batafsil belgilab bermoqda. 
Shunday sharoitda davlat xaridi shartnoma-

sida erkinlik prinsipining haqiqiy mazmuni 
qanday saqlanishi va u qaysi chegaralargacha 
cheklanishi mumkinligi masalasi ham naza-
riy, ham amaliy jihatdan dolzarb bo‘lib qol-
moqda.

Tadqiqotning maqsadi davlat xaridi shart-
nomasida shartnoma erkinligi prinsipining 
mazmunini ochib berish, uning cheklanish 
asoslari hamda chegaralarini fuqarolik-huqu-
qiy jihatdan aniqlashdan iborat. Ushbu maq-
sadga erishish uchun quyidagi masalalar hal 
etiladi: 

- birinchidan, shartnoma erkinligining 
qaysi elementlari davlat xaridlarida saqlanib 
qolishi va qaysilari cheklanishini aniqlash, 

- ikkinchidan, mazkur cheklovlarning hu-
quqiy tabiati va asosliligini baholash, uchin-
chidan, munosabatda kuchsizroq tomon – 
yetkazib beruvchining manfaatlarini himoya 
qilish mexanizmlarini belgilash.

Shartnoma erkinligi prinsipining davlat 
xaridlari sohasida amal qilishi zamonaviy si-
vilistikada bahsli masala hisoblanadi va ilmiy 
adabiyotda bu borada bir-biridan farq qiluv-
chi uchta asosiy yondashuv shakllangan.

Birinchi yondashuv tarafdorlari davlat 
xaridi shartnomasidagi cheklovlarni tabiiy 
va asosli deb baholaydi. O. Sharova (2020) 
davlat shartnomasi fuqarolik-huquqiy shart-
noma ekanligini e’tirof etgan holda, unda 
ommaviy-huquqiy elementlar mavjudligini 
ko‘rsatadi va Y. Basin taklif etgan tasnifga ta-
yanib, shartnoma erkinligining to‘rt elemen-
tini – shartnoma tuzish yoki tuzmaslik, kont-
ragentni tanlash, shartnoma turini tanlash va 
shartlarni belgilash erkinligini ajratadi. Mu-
allifning xulosasiga ko‘ra, davlat xaridlarida 
eng ko‘p cheklanadigan element aynan shart-
noma mazmunini belgilash erkinligi bo‘lib, 
qonun majburiy shartlar doirasini oldindan 
belgilab qo‘yadi, ammo bunday cheklov om-
maviy-huquqiy manfaatlarning ustuvorligi 
tufayli adolatli sanaladi.

Ikkinchi yondashuv ancha tanqidiy bo‘-
lib, F. Tasalov (2019) davlat xaridlari amali-
yotida gap shartnoma erkinligi haqida emas, 

balki uning yo‘qligi haqida borishini asoslay-
di. Muallif yetkazib beruvchining shartnoma 
shartlariga ta’sir qilish imkoniyatlarini shart-
noma loyihasi bo‘yicha tushuntirish so‘rovi, 
kelishmovchiliklar bayonnomasi va nazorat 
organiga shikoyat qilishni ketma-ket tahlil 
qilib, ularning hech biri haqiqiy muzokara vo-
sitasi bo‘la olmasligini ko‘rsatadi, chunki ish-
tirokchi shartnomaning o‘z tahririni taklif qi-
lish huquqiga ega emas. Tasalovning (2019) 
e’tiborga molik xulosasi shundan iboratki, 
gʻolibning kamsituvchi shartlarga qo‘shilishi 
doimo majburiy xarakterga ega. Shartnoma 
tuzishdan bosh tortish uni majburiyatdan 
bo‘yin tovlagan deb tan olishga va insofsiz 
yetkazib beruvchilar reyestriga kiritishga olib 
keladi.

Uchinchi yondashuv qonunchilikning ri-
vojlanish tendensiyasiga urgʻu beradi. I. Bu-
rakova (2023) buyurtmachining shartlarni 
bir tomonlama belgilashdagi ustunligini tan 
olgan holda, so‘nggi islohotlar shartnomaviy 
erkinlikni kengaytirayotganini ko‘rsatadi, ku-
tilmagan holatlar yuzaga kelganda tomonlar 
kelishuviga binoan shartnomaning muhim 
shartlarini, jumladan, narx va muddatlarni 
o‘zgartirish imkoniyati joriy etildi. Ayni payt-
da bu erkinlik “erkin iroda” asosida emas, 
balki qonunda belgilangan shartlar mavjud 
bo‘lgandagina ro‘yobga chiqishini ta’kidlaydi.

Nazariy jihatdan muhim yondashuvni 
R. Stone (2024) ilgari suradi: uning �ikricha, 
shartnoma erkinligiga qo‘yiladigan cheklov-
lar tomonlarning huquqlaridan kelib chiqadi-
gan adolat mezoni bilan asoslanganda erkinlik 
prinsipiga zid emas, ya’ni cheklovning mav-
judligi o‘z-o‘zidan erkinlikni inkor etmaydi. Qi-
yosiy-huquqiy tadqiqotlarda ham erkinlikning 
chegaralari kuchsiz tomonni himoya qilish za-
rurati bilan izohlanadi (Bridge, 2019). Yevro-
pa Ittifoqi qonunchiligida kontragentni tanlash 
erkinligining cheklanishi raqobat, shaffo�lik va 
kichik hamda o‘rta tadbirkorlik subyektlari-
ning ishtirokini kengaytirish maqsadlari bilan 
bogʻlanadi (European Parliament, & Council of 
the European Union, 2014).

Mavjud tadqiqotlar tahlili shuni ko‘rsata-
diki, olimlar davlat xaridi shartnomasining 
fuqarolik-huquqiy tabiatini e’tirof etishda 
yakdil, biroq cheklovlarning chegarasi va yet-
kazib beruvchini himoya qilish zarurati ma-
salasida ularning pozitsiyalari keskin farqla-
nadi. Shuni ta’kidlash zarurki, milliy olimlari-
miz tomonidan O‘zbekiston sharoitida davlat 
xaridi shartnomasida erkinlik prinsipining 
mazmuni va uni cheklash chegaralari yaxlit 
tadqiqot predmeti sifatida o‘rganilmagan.

Metodlar
Maqolada davlat xaridlari shartnomasi tu-

zish jarayonidagi shartnoma erkinligi prinsi-
pi O‘zbekiston Respublikasi qonun hujjatlari, 
shuningdek, yuridik soha olimlarining ilmiy 
qarashlariga asosan tahlil qilingan.

Mavzuni tadqiq qilish mobaynida quyida-
gi ilmiy usullardan foydalanildi:

Formal-yuridik metod shartnoma erkinli-
gi va uni cheklovchi normalarning mazmuni-
ni tahlil qilishda qo‘llandi. 

Tizimli-strukturaviy metod shartnoma er-
kinligini uni tashkil etuvchi elementlarga aj-
ratib o‘rganish imkonini berdi. 

Normativ-huquqiy tahlil O‘zbekiston Res-
publikasi Fuqarolik kodeksi va “Davlat xarid-
lari to‘gʻrisida”gi Qonun normalari asosida 
amalga oshirildi.

Natijalar
Tadqiqot natijasida shartnoma erkinligi 

prinsipining davlat xaridlari sohasidagi o‘zi-
ga xos amal qilish tartibi aniqlandi. Doktrinal 
jihatdan ushbu prinsip uchta asosiy tarkibiy 
elementga ajratiladi: birinchidan, shaxslar 
shartnomaviy munosabatga faqat o‘z ixtiyori 
bilan kirishadi va shartnoma tuzishga majbur 
qilishga qonunda bevosita nazarda tutilgan 
hollardagina yo‘l qo‘yiladi. Ikkinchidan, taraf-
lar qonunda nazarda tutilgan yoki tutilmagan, 
shuningdek, shartnoma turlari elementlari-
ni o‘zida jamlagan har qanday shartnomani 
tuzish huquqiga ega, agar bunday shartno-
ma qonunchilikka zid bo‘lmasa. Uchinchidan, 
tara�lar shartnoma shartlarini o‘z xohishiga 
ko‘ra belgilaydi, bundan mustasno holat – mu-

ayyan shartning mazmuni qonun yoki boshqa 
huquqiy hujjat bilan bevosita belgilangan va-
ziyatdir (Guseynova, 2014).

Ilmiy adabiyotda shartnoma erkinligining 
bu uch elementli tarkibiga kontragentni erkin 
tanlash va shartnoma turini tanlash huquqi 
ham qo‘shib ko‘rsatiladi, shu bois ba’zi tadqi-
qotchilar erkinlikning to‘rt yoki undan ortiq 
ko‘rinishini ajratadi. Umumiy jihat shundaki, 
shartnoma erkinligi tara�lar iroda muxtori-
yati, tomonlarning yuridik tengligi va xususiy 
ishlarga o‘zboshimchalik bilan aralashish-
ga yo‘l qo‘ymaslik kabi fuqarolik huquqining 
boshqa tamoyillari bilan uzviy bogʻliq holda 
amal qiladi (Solonetskaya, 2020).

Ayni paytda shartnoma erkinligi cheksiz 
emas, ma’lum chegaralarga ega. Nazariy ji-
hatdan cheklovlar uch asosiy maqsad bilan 
asoslanadi: 

– shartnomaning kuchsiz tomonini himo-
ya qilish, 

– kreditorlar manfaatlarini himoya qilish,
– ommaviy-huquqiy (jamoat) manfaatlar-

ni himoya qilish (Solonetskaya, 2020). 
Kuchsiz tomon deganda kontragentga nis-

batan o‘z huquqini ro‘yobga chiqarish imko-
niyati va resurslari kamroq bo‘lgan taraf tu-
shuniladi, bunda tomonlarning yuridik teng-
ligi saqlansa-da, iqtisodiy tengsizlik yuzaga 
keladi va bir taraf shartlarni ikkinchi taraf 
manfaati asosida qabul qilishga majbur bo‘-
ladi. Aynan shu vaziyatda tenglik prinsipidan 
chekinib, kuchsiz tomonga muayyan ustun-
liklar berish zarurati tugʻiladi. Bunga misol si-
fatida ommaviy shartnoma keltiriladi. Bunda 
shartnoma erkinligining cheklanishi bir vaqt-
ning o‘zida uning kafolatiga aylanadi, chunki 
davlat bir subyekt faoliyatini cheklab, o‘zini 
himoya qilishga kamroq qodir bo‘lgan bosh-
qa subyekt manfaatini ta’minlaydi (Guseyno-
va, 2014).

Cheklovlarning yana bir muhim ko‘rinishi 
shartnomaviy munosabatlarning qonunchilik 
tomonidan belgilangan namunaviy shartno-
ma turlariga tayanishdir. Zamonaviy fuqaro-
lik huquqida, e’lon qilingan erkinlikka qara-

may, qonun chiqaruvchi, huquqni qo‘llovchi 
va muomala ishtirokchilari amaliy qulaylik, 
huquqiy aniqlik va ommaviy-huquqiy manfa-
atlarni himoya qilish maqsadida namunaviy 
shartnoma turlaridan foydalanishni afzal ko‘-
rishadi (Snyatkov, 2025). 

Shu tariqa shartnoma erkinligi mutlaq 
emas, balki nisbiy prinsip bo‘lib, u doimo qo-
nun belgilagan chegaralar doirasida amal qi-
ladi. Aynan mana shu nazariy asos davlat xa-
ridlari sohasidagi shartnomaviy munosabat-
larni tahlil qilish uchun zamin yaratadi. Quyi-
da ko‘rsatilishicha, davlat xaridi shartnoma-
sida yuqorida sanab o‘tilgan uchala element 
ham (shartnoma tuzish, kontragentni tanlash 
va shartlarni belgilash erkinligi) ommaviy-
huquqiy manfaatlar yo‘lida sezilarli darajada 
cheklanadi.

Birinchidan, shartnoma tuzish erkinli-
gi cheklanadi, davlat buyurtmachisi ehtiyoj 
mavjud bo‘lganda xaridni amalga oshirishga 
va gʻolib deb topilgan ishtirokchi bilan shart-
noma tuzishga majbur bo‘ladi. Bu erkin ixti-
yor emas, balki qonuniy majburiyatdir.

Ikkinchidan, kontragentni tanlash erkinligi 
eng sezilarli cheklovga uchraydi. Buyurtmachi 
yetkazib beruvchini o‘z xohishiga ko‘ra emas, 
balki raqobat tartib-taomillari natijalari (auk-
sion, tender, eng yaxshi taklif) asosida aniq-
langan gʻolib sifatida qabul qiladi. Bu cheklov 
raqobat, shaffo�lik va korrupsiyaga qarshi ku-
rashish maqsadlaridan kelib chiqadi.

Uchinchidan, shartnoma shartlarini bel-
gilash erkinligi ham cheklangan. Shartnoma-
ning muhim shartlari, namunaviy matni va 
shakli oldindan qonunchilik hamda xarid huj-
jatlari bilan belgilab qo‘yiladi, tara�lar ularni 
erkin muhokama qila olmaydi.

Shartnoma erkinligini yaxlit tushuncha si-
fatida emas, balki uning tarkibiy elementlari 
kesimida tahlil qilish maqsadga muvo�iq. Sha-
rova (2020) taklif etgan to‘rt elementli yon-
dashuvni davlat xaridlari materialiga tatbiq 
etsak, quyidagi manzara yuzaga keladi: shart-
noma tuzish erkinligi buyurtmachi uchun 
deyarli yo‘q, chunki u gʻolib bilan shartnoma 

tuzishga majbur, kontragentni tanlash erkin-
ligi raqobat tartib-taomillari natijasi bilan 
almashtiriladi, shartnoma turini tanlash er-
kinligi xarid predmeti bilan oldindan belgi-
lanadi, shartlarni belgilash erkinligi esa maj-
buriy shartlar ro‘yxati va namunaviy shart-
noma matni bilan cheklanadi. Shunday qilib, 
erkinlikning to‘rt elementidan biri ham to‘liq 
hajmda saqlanmaydi, ammo ularning chekla-
nish darajasi bir xil emas.

Tasalov (2019) tomonidan asoslangan 
muzokara imkoniyatlari tahlili ushbu tadqi-
qot uchun eng qimmatli metodologik vosita-
lardan biri hisoblanadi. Olim ko‘rsatgan uchta 
ta’sir vositasidan hech biri klassik ma’nodagi 
muzokara emas: tushuntirish so‘rovi faqat 
mavjud shartning talqinini oydinlashtiradi, 
kelishmovchiliklar bayonnomasi juda tor doi-
rada qo‘llanadi, nazorat organiga shikoyat 
esa faqat qonunga ochiq zid shartlarni chiqa-
rib tashlash imkonini beradi. Bu tahlil bizning 
davlat xaridi shartnomasini qo‘shilish shart-
nomasi sifatida baholash haqidagi xulosamiz-
ni bevosita quvvatlaydi.

Ayni paytda Tasalovning eng muhim ku-
zatuvi, bizning nazarimizda, majburiy qo‘shi-
lish haqidagi xulosasidir. Yetkazib beruvchi 
shartlarni qabul qilmaslik huquqiga ega bo‘l-
sa-da, bu huquqni amalda ishlatish uning in-
sofsiz ijrochilar reyestriga kiritilishi bilan tu-
gaydi. Demak, “qatnashmaslik erkinligi” ham 
huquqiy oqibatlar bilan cheklangan bo‘lib, 
tanlov erkinligi shakliy xarakter kasb etadi. 

Muhokama
Yuqoridagi belgilariga ko‘ra davlat xaridi 

shartnomasi qo‘shilish shartnomasiga yaqin-
lashadi, bir taraf (buyurtmachi yoki qonun-
chilik) shartlarni oldindan belgilaydi, ikkin-
chi taraf (yetkazib beruvchi) esa ularni faqat 
yaxlit holda qabul qilish yoki xaridda ishtirok 
etmaslik tanloviga ega bo‘ladi. Shu bilan bir-
ga, tahlil shuni ko‘rsatadiki, erkinlik butunlay 
yo‘qolmaydi, yetkazib beruvchi xaridda ish-
tirok etish yoki etmaslik, taklif narxini va o‘z 
resurslari doirasidagi shartlarni belgilash qis-
mida ma’lum erkinlikni saqlaydi.

Amaliy ma’lumotlar davlat xaridlaridagi 
shartnomaviy munosabatlarning standartla-
shuv darajasini tasdiqlaydi. Oʻzbekiston Res-
publika tovar-xomashyo birjasining rasmiy 
ma’lumotlari boʻyicha, 2025-yil yakunlariga 
koʻra elektron davlat xaridlari hajmi oldin-
gi yilga nisbatan 46 foizga oʻsgan, xarid.uzex.
uz tizimidagi savdolar natijasida byudjet va 
korporativ buyurtmachilar tomonidan te-
jalgan mablagʻ esa 9,8 trillion soʻmni tashkil 
etgan (UZEX, 2026). Bu koʻrsatkichlar davlat 
xaridlarining ulkan qismi yagona elektron 
platformada, oldindan belgilangan namuna-
viy shartlar va tartib-taomillar asosida amal-
ga oshirilayotganini koʻrsatadi. Boshqacha 
aytganda, yetkazib beruvchilarning aksari-
yati shartnoma shartlarini muhokama qilish 
emas, balki platformada belgilangan standart 
shartlarga qoʻshilish orqali munosabatga kir-
moqda, bu davlat xaridi shartnomasining 
qoʻshilish shartnomasi sifatidagi tabiatini tas-
diqlaydi.

Oʻzbekiston Respublikasi Fuqarolik ko-
deksining 1-moddasiga koʻra, fuqarolar va 
yuridik shaxslar shartnoma asosida oʻz hu-
quq va burchlarini belgilashda hamda qonun-
chilikka zid boʻlmagan har qanday shartno-
ma shartlarini aniqlashda erkindirlar; ushbu 
erkinlik prinsipi Kodeksning 354-moddasida 
toʻliq ochib beriladi. Davlat xaridlari sohasi-
da esa bu erkinlikning uchala elementi ham 
cheklanadi.

Oʻzbekiston Respublikasi Fuqarolik ko-
deksida qoʻshilish shartnomasi instituti 
360-moddada mustahkamlangan boʻlib, unga 
koʻra, shartlari faqat bir tarafning formulyari 
yoki boshqa standart shakllarida belgilangan 
hamda ikkinchi taraf tomonidan taklif etilgan 
shartnomaga yaxlit qoʻshilish yoʻli bilangina 
qabul qilinishi mumkin boʻlgan shartnoma 
qoʻshilish shartnomasi deb tan olinadi. Dav-
lat xaridi shartnomasi aynan shu belgilarga 
javob beradi, biroq amaldagi qonunchilikda 
uning qoʻshilish shartnomasi sifatidagi tabiati 
va bundan kelib chiqadigan himoya oqibatla-
ri bevosita e’tirof etilmagan.

Davlat xaridi shartnomasini qo‘shilish 
shartnomasi sifatida baholash uchun avva-
lo mazkur turning huquqiy tabiatini aniq-
lab olish zarur. Qo‘shilish shartnomasi – bu 
shartlari bir taraf tomonidan formulyar yoki 
boshqa standart shakllarda belgilangan, ik-
kinchi taraf esa ularni faqat taklif etilgan 
shartnomaga yaxlit qo‘shilish yo‘li bilan qa-
bul qila oladigan shartnomadir (Shcherba-
cheva, 2010). Ushbu konstruksiya XIX asr 
oxirida fransuz huquqshunosi R. Saleyl ishlab 
chiqqan “qo‘shilish nazariyasi” asosida yuza-
ga kelgan bo‘lib, u dastlab uchta belgini ajrat-
gan: 

1) tara�lardan birining iqtisodiy va ijtimo-
iy jihatdan hukmron mavqeyi; 

2) oferta noaniq shaxslar doirasiga qarati-
lishi va ko‘p marta qo‘llanishga mo‘ljallanishi; 

3) shartlar oldindan belgilangan doirada 
faqat bir taraf tomonidan aniqlanishi (Nyun-
yaev, 2009).

Doktrinada qo‘shilish shartnomasini 
boshqa shartnomalardan ajratuvchi bosh 
belgi masalasida ikki yondashuv mavjud. Bi-
rinchi yondashuvga ko‘ra, qo‘shilish shart-
nomasining hal qiluvchi belgisi undan kelib 
chiqadigan majburiyatning mohiyati yoki 
tara�larning iqtisodiy tengsizligi emas, bal-
ki shartnoma tuzishning o‘ziga xos usuli bir 
taraf shartlarni bir tomonlama belgilashi, ik-
kinchi taraf esa ularni yaxlit qabul qilish yoki 
qabul qilmaslik tanlovi bilan cheklanishidir. 
V. Vitryanskiy ta’kidlaganidek, qo‘shilish 
shartnomasini ajratish mezoni majburiyat-
ning mohiyati yoki taraf faoliyatining xarak-
teri emas, aynan shartnoma tuzish usulidir 
(Braginsky, & Vitryansky, 1999). Ikkinchi 
yondashuv tarafdorlari esa iqtisodiy tengsiz-
likni asosiy belgi deb hisoblaydi, biroq tahlil 
shuni ko‘rsatadiki, tengsizlik mustaqil belgi 
bo‘la olmaydi, chunki u shartlari o‘zaro kelish-
masdan tuzilgan shartnomaning natijasi sifa-
tida yuzaga keladi va “qo‘shilish” belgisining 
o‘zi bilan qamrab olinadi (Nyunyaev, 2009).

Muhim nazariy jihat shundaki, qo‘shilish 
shartnomasida taraf iroda erkinligidan bu-



12.00.03 – FUQAROLIK HUQUQI. 
TADBIRKORLIK HUQUQI. OILA HUQUQI. 
XALQARO XUSUSIY HUQUQ

158 YURIDIK FANLAR AXBOROTNOMASI / ВЕСТНИК ЮРИДИЧЕСКИХ НАУК / REVIEW OF LAW SCIENCES E-ISSN 2181-1148
ISSN 2181-919Х

2026-YIL 3-SON
VOLUME 10 

ISSUE 3 / 2026

tunlay mahrum bo‘lmaydi, kontragent tanlovi 
cheklangan yoki hatto monopoliya sharoitida 
yo‘q bo‘lsa-da, shartnoma tuzish yoki tuzmas-
lik to‘gʻrisidagi qaror baribir subyektning o‘z 
avtonom ixtiyori bilan qabul qilinadi (Nyun-
yaev, 2009). Shu bois qo‘shilish shartnomasi 
shartnoma erkinligini inkor etmaydi, balki 
unga qo‘shilgan tarafning erkinligi amalda 
“torayganini” tan olib, buni maxsus himoya 
vositalari bilan qoplashga qaratiladi. Aynan 
shu sababli qo‘shilish shartnomasiga qo‘shil-
gan taraf, agar shartlar uni odatda shunday 
shartnomalarda beriladigan huquqlardan 
mahrum qilsa, ikkinchi tarafning javobgar-
ligini cheklasa yoki u uchun aniq-ravshan 
ogʻir bo‘lsa, shartnomani o‘zgartirish yoki be-
kor qilishni talab qilish huquqiga ega bo‘ladi 
(Shcherbacheva, 2010).

Mazkur belgilar davlat xaridi shartnomasi-
ga to‘liq tatbiq etiladi. Birinchidan, davlat xa-
ridi shartnomasining muhim shartlari, namu-
naviy matni va shakli buyurtmachi hamda qo-
nunchilik tomonidan xarid hujjatlarida oldin-
dan bir tomonlama belgilanadi, yetkazib be-
ruvchi bu shartlarni ishlab chiqishda ishtirok 
eta olmaydi. Ikkinchidan, yetkazib beruvchi 
shartlarni faqat yaxlit qabul qilish yoxud xa-
ridda ishtirok etmaslik tanloviga ega bo‘lib, o‘z 
tahririni taklif qilish imkoniyatidan mahrum. 
Uchinchidan, standart shartlarning ko‘p mar-
ta, noaniq ishtirokchilar doirasiga nisbatan 
qo‘llanishi qo‘shilish shartnomasining klassik 
belgisiga mos keladi. Shu tariqa davlat xaridi 
shartnomasi tuzilish usuli jihatidan qo‘shilish 
shartnomasi tabiatiga ega bo‘lib, unda bir taraf 
(buyurtmachi) shartlarni belgilaydi, ikkinchi 
taraf (yetkazib beruvchi) esa ularga qo‘shiladi.

Ayni paytda ushbu kvali�ikatsiyaning ama-
liy oqibati alohida ahamiyatga ega. Qo‘shilish 
shartnomasi konstruksiyasining asosiy vazi-
fasi – shartlarni ishlab chiqishda ishtirok eta 
olmagan tarafni himoya qilish, ya’ni uning er-
kinligi “torayganini” qoplovchi qo‘shimcha hu-
quqiy kafolatlar berishdir (Morozova, 2009).

Xulosa
Yuqoridagilarga asosan, quyidagicha xulo-

sa qilishimiz mumkin:
Birinchidan, davlat xaridlari sohasida 

shartnoma erkinligi prinsipi amal qiladi, bi-
roq u o‘zining klassik ko‘rinishidan sezilarli 
farq qiladi. Kontragentni tanlash va shartlar-
ni belgilash erkinligi qonunchilik va raqobat 
tartib-taomillari bilan cheklanadi. 

Ikkinchidan, davlat xaridi shartnomasi 
qo‘shilish shartnomasiga xos belgilarga ega 
bo‘lib, unda yetkazib beruvchi shartlarni yax-
lit qabul qilish yoki ishtirok etmaslik tanlovi-
ga ega bo‘ladi. 

Uchinchidan, mazkur cheklovlar shartno-
ma erkinligini inkor etmaydi, agar ular qo-
nuniy maqsadga xizmat qilsa, mutanosib va 
adolatli bo‘lsa. 

To‘rtinchidan, Oʻzbekiston qonunchiligi-
da davlat xaridi shartnomasining qoʻshilish 
shartnomasi sifatidagi tabiatidan kelib chiqib, 
yetkazib beruvchi – kuchsizroq tomonni hi-
moya qiluvchi aniq mexanizmlarni joriy etish 
maqsadga muvo�iq. Xususan: 

(a) Fuqarolik kodeksining 360-modda-
sidagi qoʻshilish shartnomasiga oid himoya 
qoidalarini davlat xaridi shartnomalariga iz-
chil tatbiq etish; 

(b) xarid.uzex.uz platformasida yetkazib 
beruvchiga shartnoma loyihasining ayrim 
shartlariga rasmiy e’tiroz bildirish (kelish-
movchiliklar bayonnomasi) imkonini beruv-
chi tartibni joriy qilish; 

(c) buyurtmachi va yetkazib beruvchi ja-
vobgarligining oʻzaro mutanosibligini ta’min-
lash hamda yetkazib beruvchi uchun ochiq-
oydin ogʻir (adolatsiz) shartlarni cheklovchi 
qoidalarni belgilash. 

Ushbu takli�lar mazkur maqolaning ilmiy 
yangiligini tashkil etadi, zero Oʻzbekiston 
sharoitida davlat xaridi shartnomasi 
qoʻshilish shartnomasi sifatida tahlil qilinib, 
kuchsiz tomon himoyasi masalasi ilk bor ti-
zimli tarzda koʻtarilmoqda.

